
SEZETO E TOUNIN

SEZETO
Vejo lou bèu bouquet qu'aurai pèr ma capello

Ai ben fa de veni, li cresiéu pas tant bello
Li flour qu'emé toun biai vantaves en risent.

Aquésti passiran ; ié vendren mai ensen.
Mai vole pas estre tardiero.

Que ! Tounin, m'ount'es la boutiero ?

TOUNIN

Davalo ben tout planet ;
Saro ti coutihounet ;

Zou fai la resquiheto ;
Dono-me la maneto,

Que poudries ben dôu plat
Toumba dins lou valat.

SEZETO
Deque danso tant ben sus aquélis auriolo ?

Vejo es un parpaioun î qu'es poulit ! coumo volo !
Recasso moun bouquet, lou vau acousseja !

Que bonur se l'avièu ! boudiéu qu'es degaja !
Filo vai, sariéu trop tardiero.

Que! Tounin ount'es la boutiero?

TOUNIN

Davalo ben tout planet ;

Saro ti coutihounet ;

Zou fai la resquiheto ;
Dono-me la maneto,

Que poudries ben dôu plat
Toumba dins lou valat.



SEZETO

Coumence de bisca ; te lou vouliéu pas dire
Moun bèuj?oudras en plour faire chanja mou rire,

Se gafe dins lou riéu. Pièi mi béu debas blu,
Sabes, soun tôuti nôu, de lustre n'aurien plu.

Anen zou, que sariéu tardiero
Que! Tounin ount'es la boutiero?

TOUNIN

Davalo ben tout planet ;
Saro ti coutihounet ;

Zou fai la resquiheto ;
Te prene à la brasseto
T'aduran mi bras fort,

Seco sus l'autre bord.

SEZETO,

Me sarariés ben miés qu'uno garbo d'espigo ;
Lou vese, vai, voudiés me faire la coutigo.
Mai davalarai pas ; pren lou pèr lou verai

S'uno serp me mourdrié, mouririéu de l'esn-ai.
Vite, anen, que sarai tardiero

Que! Tounin ount'es la boutiero?

TOUNIN

Davalo ben tout planet ;
Saro ti coutihounet ;

Zou fai la resquiheto ;
Te prene à la brasseto
T'aduran mi bras fort,

Seco sus l'autre bord.

